
En educacion hai propostas que aparecen e reaparecen ao longo do tempo. Este fenédmeno é propio
das Ciencias Sociais e pode ocorrer por distintas razéns: pode ser que nun primeiro momento non lo-
gren asentarse ou ben que sexan recuperadas por cambios nas circunstancias sociais ou educativas.
Asi mesmo, pode ocorrer que unha proposta deste tipo se presente en primeiro lugar para un ambito
reducido e que logo este se amplie ou, tamén, que esta proposta se ofreza cunha utilidade determinada
e se lle reconeza posteriormente un potencial maior.

O Proxecto Linguistico de Centro (PLC) € unha destas propostas. Polo menos desde principios dos no-
venta (Garcia e Torralba 1996) vénse propondo, desde distintos ambitos e con distintas funciéns, como
unha ferramenta util para o ensino de linguas en contextos de educacion formal: asi, xustificouse a sua
utilizacion en comunidades bilinglies, para o ensino de segundas linguas ou para o desenvolvemento
da competencia en comunicacion linguistica trala aparicion das “competencias basicas” na Lei Organi-
ca de Educacién de maio de 2006.

Precisamente, a Lei Organica de Educacion abre a porta ao deseio dun Proxecto Linguistico de Centro
cando, no seu artigo 120.2, establece que:

Os centros docentes disporan de autonomia para elaborar, aprobar e executar un proxecto educati-
vo e un proxecto de xestidn, asi como as normas de organizacion e funcionamento do centro.

Posteriormente, o artigo 121.1, desenvolve o contido do Proxecto Educativo de Centro:

O proxecto educativo do centro recollera os valores, 0s obxectivos e as prioridades de actuacion.

Asi pois, o Proxecto Educativo de Centro é unha mostra da autonomia dos centros asi como un espazo
para a expresion de “prioridades de actuacion”.

Neste sentido, o desenvolvemento da competencia en comunicacion linguistica € unha preocupacion
compartida por todos os centros educativos en calquera etapa e nivel. A competencia en comunicacion

linglistica é fundamental para o crecemento persoal e social do individuo, € unha peza clave na apren-
dizaxe de calquera materia e a porta de entrada ao cofiecemento e a informacion. Custa pensar nunha
situacion educativa na que a lingua, oral ou escrita, non sexa un eixo instrumental de primeira necesidade.

Asi pois e dentro deste marco normativo, calquera centro que tefia como preocupacién o ensino e
aprendizaxe de linguas e que desenvolva un programa de educacion lingiistica (ensino de contidos
a través das linguas estranxeiras, promocién da lectura, ensino dunha L2 ou da lingua de signos,
etc.) debe representar esta actividade de innovacion educativa no seu proxecto educativo de centro.
A concrecion que se realice no Proxecto Educativo de Centro de todas aquelas medidas destinadas a
promocion, ensino ou visibilizacion das linguas denominase Proxecto Linguistico de Centro.

Noutros textos (Ruiz Bikandi 1997: 9-24; Serra e Vila 2000: 31-41) recéllense posibles guions e elemen-
tos para a elaboracién dun proxecto linglistico de centro. Pola nosa banda, cremos que o PLC debe
recoller as decisidons que adopte o centro para a educacion linglistica do alumnado, incluindo:

al decisions macro (distribucion de linguas na escola e o curriculo, decisidns sobre as linguas mater-
nas dos estudantes e sobre as linguas ambientais, decisidons respecto da avaliacién da competencia
en comunicacion linguistica do alumnado e decisidons metodoldxicas xerais respecto do ensino e
aprendizaxe das linguas) e

b/ decisidons micro (relacionadas basicamente coas decisiéns respecto do ensino das linguas de
escolarizacion, as linguas estranxeiras e o discurso no resto das materias e areas do curriculo).

Para levar a cabo o seu labor, o Proxecto Linguistico de Centro (PLC) pode centrarse en catro gran-
des actuaciéns. Por unha banda, o PLC pode estar relacionado cun proxecto de curriculo integrado
das linguas; doutra banda, o PLC pode ser o resultado da integracién curricular entre as areas linguis-
ticas e as areas non-lingtisticas, tanto na lingua de escolarizacion como en linguas estranxeiras; en
terceiro lugar, o PLC pode ser a resposta a diversidade lingUistica presente nun centro tanto a través
da presenza de alumnado que fale linguas diferentes as linguas de escolarizacion como a través das
distintas capacidades comunicativas presentes nos centros; para rematar, o PLC pode ser a proposta
de mellora dun centro ante os resultados das probas de diagnéstico levadas a cabo en Educacion
Primaria ou Educaciéon Secundaria. Cada unha destas catro actuacions atende a necesidades pre-
sentes xa nos centros e o PLC pode, deste xeito, contribuir a unha educacion lingulistica de calidade
para todo o alumnado.

PROXECTO LINGUISTICO DE CENTRO E CURRICULO
INTEGRADO DAS LINGUAS

Xa mencionamos que o Proxecto Educativo de Centro debe conter “as lifias xerais de actuacion pedagoxi-
ca e a coordinacion e concrecion dos contidos curriculares”. Nun centro onde as linguas sexan un elemen-
to central do curriculo —e custanos imaxinar un centro onde este non sexa o caso—, o0 PEC e o PLC poden
axudar a coordinar o ensino de linguas mediante a elaboracion dun “curriculo integrado das linguas”.

O curriculo integrado das linguas é a resposta educativa a competencia plurilingie (Cummins 1979;
1994). Se os e as usuarios das linguas as utilizan de xeito coordinado segundo cada situacién comuni-
cativa, a mellor estrutura educativa supén o ensino coordinado das linguas na escola. Para iso, o PLC
pode recoller dentro do curriculo das linguas os obxectivos, contidos, métodos pedagdxicos e criterios
de avaliaciéon das linguas presentes no curriculo.

Abase metodoloxica do curriculo integrado das linguas son os principios expostos no Marco Comun Euro-
peo de Referencia para as Linguas (Consello de Europa 2001; Ministerio de Educacion, Cultura e Deporte
2002). A educacion linglistica hoxe supén presentar situacions comunicativas dentro das cales os estu-
dantes han de resolver tarefas e problemas. No curriculo integrado das linguas estas situacions e tarefas
son compartidas por todas as linguas sobre a base do traballo ao redor de textos e xéneros discursivos en
distintos niveis de competencia (véxase Consejeria de Educacioén de la Junta de Andalucia 2008).

UNHA
TAREFA

UN TIPO DE TEXTO

DIVERSOS NIVEIS (A1-B1)

TODAS AS LINGUAS

Isto supdn un labor de coordinacién entre as areas linglisticas que leve a formular un traballo coordina-
do ao redor de tarefas concretas. Asi, por exemplo, poderiase traballar un tipo de discurso determinado,
como o xornal, ainda que os distintos xéneros e textos dentro deste espazo discursivo se poden tratar
desde distintos niveis de competencia, como se mostra no seguinte diagrama:

O XORNAL
ANOTICIA 0 ANUNCIO
POR
PALABRAS
NIVEL B1: NIVEL B1: NIVEL A2: NIVEL A1:
GALEGO CASTELAN INGLES FRANCES

PROXECTO LINGUISTICO DE CENTRO E
INTEGRACION DE LINGUAS E CONTIDOS

Ningunha materia, en ningunha etapa nin en ningun nivel, é allea ao uso da lingua para o ensino e
aprendizaxe. A linguaxe permite a interaccion e a construcion do cofiecemento na aula, ademais de
ser un motor de organizacion do pensamento (Jorba, Gomez e Prat 2000). Por iso, pédese facer unha
“lectura comunicativa do curriculo” observando as situacions e tarefas comunicativas que as distintas
materias propofen ao alumnado.

Esta “lectura comunicativa” impdn ao proceso de ensino unha necesaria conciencia linguistica que
se vive de xeito diferente nas “areas linglisticas” e as “areas non-linguisticas”. As areas lingtisticas
tefien entre as suas metas o traballo cos textos académicos das areas non-linguisticas; as areas non-
linguisticas son, a sua vez, poderosas ferramentas para o desenvolvemento da competencia comuni-
cativa do alumnado, ampliando o acceso a distintos ambitos e dominios do cofiecemento (como asi
se establece nos Reais Decretos de Ensinanzas Minimas 1513/2006 e 1631/2006 cando se expofien
as contribuciéns que as distintas materias e areas de cofiecemento realizan ao desenvolvemento das
competencias basicas dos e das estudantes).

Ademais, o proceso de integracion das linguas e os contidos non se limita ao ensino das linguas de esco-
larizacion (castelan, galego, catalan ou éuscaro) como lingua vehicular, senén tamén ao uso de linguas
adicionais para o ensino de contidos curriculares. A experiencia dos Centros ou Seccions Bilinglies avala
0 uso das linguas estranxeiras no curriculo para o ensino das restantes areas curriculares. Esta modalida-
de de ensino integrado permite tanto un maior desenvolvemento da competencia comunicativa na lingua
estranxeira como uns mellores resultados na aprendizaxe dos contidos curriculares doutras materias.

A integraciéon da aprendizaxe de linguas e contidos articulase desde unha dobre via: as areas linguis-
ticas e as areas non-linglisticas. Nas primeiras, o profesorado asume como material de traballo o
discurso académico e os textos das restantes materias e areas de cofiecementos (como asi se indica
nos anteriormente mencionados Reais Decretos 1513/2006 e 1631/2006), tanto desde a perspectiva
da producidn-recepcion de textos como para a reflexion metalinglistica. Nas areas non-linglisticas é
interesante tamén que o profesorado reflexione sobre o seu propio discurso (para o que a axuda do
profesorado especialista en linguas pode ser especialmente util) e, a partir de ai, propofia en clase ta-
refas e actividades para axudar a que o seu alumnado domine os recursos linguisticos propios da sua
materia ou area de cofiecemento: o traballo co léxico especializado e as interaccions propias de cada
materia ou area de coflecemento permite ao alumnado acceder a novas “experiencias de vida” que
enriquecen a sua competencia comunicativa.

Para conseguir este proceso de dobre via, o PLC pode recoller todo o concernente ao proceso de
integracién das linguas e contidos, tanto dentro da aula como féra dela: os axustes que deba realizar
o profesorado nas materias non-linguisticas, o traballo que realicen as materias linguisticas ao redor
dos textos académicos, a necesaria formacién permanente do profesorado para poder levar a cabo
este proceso, os mecanismos de control e avaliacién que se ponan en funcionamento, a presenza ou
non de profesorado axudante ou auxiliares de conversa ou as actividades extraescolares e comple-
mentarias que se realicen no centro (intercambios e participacién en proxectos Comenius, utilizacién
do Portfolio Europeo das Linguas, e-Twinning, etc.). En definitiva, o PLC é a ferramenta que permite
planificar, desenvolver, coordinar e avaliar a integracion de linguas e contidos no curriculo.

PROXECTO LINGUISTICO DE CENTRO E
AVALIACION DE DIAGNOSTICO

O artigo 144 da Lei Organica de Educacion, xunto cos artigos 21 e 29, establecen a obrigatoriedade de
realizar por parte dos centros educativos unha avaliacién xeral de diagndstico ao finalizar o segundo
ciclo de Educacién Primaria e o segundo curso da Educacién Secundaria Obrigatoria. Nesta avaliacion
medirase o nivel de desenvolvemento das competencias basicas dos e das estudantes cunha inten-
cién orientadora e formativa. E dicir, trala avaliacién de diagnéstico é necesario analizar os datos para
regular a aprendizaxe, establecendo as medidas oportunas no caso de que sexa necesario resolver
dificultades no proceso de crecemento das competencias basicas.

Esta decisidon de realizar unha avaliacion de diagnéstico responde a unha corrente internacional de
mellora da calidade do sistema educativo. O modelo evidente desta avaliacién de diagndstico é o
Programa Internacional para a Avaliacion de Estudantes (PISA') da OCDE. Esta avaliacién trianual
de caracter mundial realizase aos estudantes de 15 anos e nas suas tres probas (2000, 2003 e 2006)
centrouse na lectura, as matematicas e as ciencias naturais; a partir de 2009 comeza un segundo ciclo
de nove anos que permitira observar se houbo cambios nas competencias avaliadas por PISA.

Con todo, PISA non é o unico referente pois, ademais de PISA, existen outras tres importantes avaliacions
internacionais, duas delas centradas na competencia linglistica. PIRLS? (Progress in International Rea-
ding Literacy Study) é a avaliacion internacional da lectura da mesma forma que TIMSS?(Trends in Inter-
national Mathematics and Science Study) avalia as matematicas e as ciencias. Para rematar, a Comision
Europea* promove a realizacion dunha avaliacion da competencia comunicativa en linguas estranxeiras en
Europa, denominada “Indicador Europeo de Competencia Linguistica”, que nunha primeira fase de avalia-
cién centrarase nas linguas con maior difusiéon no continente: inglés, francés, aleman, esparol e italiano.

A partir de todos os datos ofrecidos polas avaliacidons autonémica, nacional e internacional, son os cen-
tros os que tefien realmente a ultima palabra para promover actuaciéns que incidan na competencia
en comunicacion linguistica do seu alumnado. A partir da consideracion dos resultados e o estudo das
variables contextuais (basicamente caracteristicas do alumnado, das suas familias e do propio centro),
débense desenar as propostas de mellora oportunas en relacion co desenvolvemento das competen-
cias basicas avaliadas nas probas. Como afirma Neus Sanmarti (2007: 117),

En todos os casos, para que a avaliacion realizada repercuta nun proceso de innovacién e mellora
do ensino é clave como se formula o proceso e a implicacién do profesorado. Se o profesorado non
a asume como un referente que pode serlle util para revisar a stia practica e s6 a percibe como algo
imposto e sen interese, non podera ser nunca un instrumento de renovacion.

" Informacion dispofible en:
http://www.pisa.oecd.org/document/25/0,3343,en_32252351_32235731_39733465_1_1_1_1,00.html

2 Informacion dispofiible en:
http://www.pirls.org/

3 Informacion dispofiible en:
http://www.timss.org/

4 Informacion dispoiible en:
http://europa.eu/legislation_summaries/education_training_youth/lifelong_learning/c11083_en.htm

En relacién coa competencia en comunicacion linguistica, polo seu caracter transversal, funcional e
social, o PLC pode ser o marco dentro do cal articular as propostas de mellora oportunas. Son moitas
as propostas que xa estan presentes na escola, ainda que poderiamos destacar algunhas pola sua
efectividade contrastada:

» Compromiso de producién periddica de textos significativos nas distintas areas de cofiecemento e
reflexion metalinguistica nas areas linguisticas;

* Lectura dialogada (revision do canon, clubs de lectura de pais e nais lectores, diarios de lectura...);
« Utilizacién intensiva das TIC con sentido creativo;

» Aprendizaxe cooperativa para a mellora das destrezas orais;

« Utilizaciéon do Portfolio Europeo das Linguas como mecanismo de auto-aprendizaxe;

« Potenciacion da biblioteca, etc.

Para rematar, de igual modo que o Proxecto Educativo de Centro ordena a relaciéon entre o centro e
as familias, o Proxecto Linglistico de Centro pode conter propostas de aprendizaxe de linguas en co-
nexién coas familias: lectura en familia, participacion de pais e nais na xestion da biblioteca, actividades
complementarias e extraescolares que contriblan ao desenvolvemento da competencia en comunica-
cion linguistica organizadas por e para as familias, etc. En definitiva, o PLC permite pér ao servizo dos
e das estudantes todos os recursos do centro para unha educacion linglistica de calidade.

PROXECTO LINGUISTICO DE CENTRO E
DIVERSIDADE LINGUISTICA

O sistema educativo acolle hoxe a maior diversidade lingtiistica da sua historia. Entre outros factores,
o crecemento da poboacion de orixe estranxeira en Espafia supuxo unha maior riqueza linguistica nas
aulas de moitos centros en todas as etapas do sistema. Segundo o Ministerio de Educacion (2008: 3)
durante o curso 2008-2009 o alumnado de orixe estranxeira aumentou en 83.807 estudantes; o ano
anterior o Ministerio de Educacion (ibid.: 11) resumia os datos da seguinte forma:

O alumnado estranxeiro en ensinos non universitarios no curso 2007-08 é de 695.190 alumnos,
cun aumento respecto ao curso anterior de 85.579 alumnos (+ 14,0%), representando no caso dos
ensinos non universitarios de Réxime Xeral o 9,4% do seu alumnado.

Asi pois, a pluralidade linglistica histérica do noso pais engadese a diversidade linglistica das “novas
migracions” (Turell 2001: 4) e esta nova realidade social e linguistica incide no mandato constitucional
que o artigo 27 impoén a escola: “Todos tefien o dereito a educacion”.

Por iso, de igual forma que o Proxecto Educativo de Centro pode incorporar as actuacions para unha
atencion educativa de calidade ao alumnado de orixe estranxeira (plan de acollida e plan de aten-
cion ao alumnado de incorporacion tardia, educacion intercultural, formacion do profesorado, etc.), o
Proxecto Linguistico de Centro pode ser o ambito onde se contemplen as actuaciéns linguisticas con

aquel alumnado de orixe estranxeira que fale linguas distintas a lingua vehicular. O dereito a educacion
en contextos multilinglies pasa por unha adecuada educacion linglistica que permita adquirir a lingua
vehicular da escola (ou as linguas en contextos de educacion bilinglie) desde posicidns de respecto
cara as linguas maternas do alumnado e, desde principios dos anos 90, vefien realizandose multiples
experiencias de educacion linguistica con alumnado de orixe estranxeira que nos permiten hoxe dese-
Aar plans de traballo prolongados ao longo do tempo, axustados as necesidades dos e das estudantes
e as suas familias e dentro do marco da escola inclusiva.

A través do Proxecto Linglistico de Centro débense articular os mecanismos para que os estudantes
poidan adquirir un dominio operativo da lingua vehicular tanto para a comunicacién interpersoal como
para a comunicacion académica (Cummins 1979; 1994). Para iso, unha estrutura cooperativa na aula,
a utilizacion intensiva das TIC ou a participacion en tarefas académicas que supofian un reto cognitivo
pero dentro de contextos que faciliten a comprension son a mellor contribucién que poden facer as dis-
tintas materias ao desenvolvemento da competencia en comunicacién linguistica de todo o alumnado,
incluido o alumnado de orixe estranxeira.

Doutra banda, a escola ten o deber de atender as distintas capacidades do alumnado desde os principios
de inclusividade e profesionalidade. Para iso, o PLC pode incluir propostas de avaliacién das distintas
capacidades do alumnado e en relacion coas actuaciéns pertinentes para cada caso. Existen multiples
propostas para a avaliacion e o traballo na aula con alumnado con distintas capacidades (entre outros,
Cubillas Casas 2002: 181-200; Molina Moreno 2005). Un claro marco normativo que centre a educacion
linglistica do alumnado con distintas capacidades dentro da escola inclusiva, unha completa formacién
do profesorado —especialmente importante sera revisar a formacion inicial do profesorado neste sentido—
asi como unha cooperacion decidida coas familias e a contorna dos centros seran tamén fundamentais
para lograr cumprir co mandato constitucional dunha educacion de calidade para todo o noso alumnado.

